
ტექნიკური დოკუმენტაცია 

1. შესყიდვის ობიექტის მიზანი: 
1.1. ადმინისტრაციული ერთეულების მიხედვით საუბნო კავშირების ჩამოყალიბება და 

განვითარების მიზნები: 
ა) მუნიციპალური პროგრამების დაგეგმვისა და განხორციელების უზრუნველყოფა მოსახ-

ლეობის ინტერესებზე მორგებით; 
ბ) საცხოვრებელი გარემოს გაუმჯობესება; 
გ) მუნიციპალიტეტის მიერ მოსახლეობის მოთხოვნებისა და საჭიროებების შესაბამისი 

გადაწყვეტილებების მიღება; 
დ) მოსახლეობის  ჩართულობის უზრუნველყოფა მუნიციპალიტეტის ბიუჯეტის ფორმი-

რების პროცეში; 
ე) პრობლემის მოგვარების გზების დასახვა უშუალოდ ამ ტერიტორიაზე მაცხოვრებელი 

ადამიანების აქტიური ჩართულობით; 
ვ) დასახლებაში არსებული მრავალბინიანი საცხოვრებელი სახლების ბინათმესაკუთრეთა 

ამხანაგობების ჩართულობის გაზრდა ადგილობრივი თვითმმართველობის განხორციელება-
ში; 

ზ) ადმინისტრაციულ ერთეულებში არსებული პრობლემების უკეთ დანახვა იქ მაცხოვ-
რებელი ადამიანების თვალსაწიერიდან. 

 

1.2. ბათუმის 14 საუბნო კავშირების ჩამოყალიბება და განვითარება, მათ შორის ბაგრატიონის 
ადმინისტრაციულ ერთეულში უნდა შეიქმნას ორი საუბნო კავშირი, ქ. ბათუმის 
მუნიციპალიტეტის მერიის მიერ მიწოდებული საზღვრების შესაბმისად; 

ა) ადმინისტრაციული ერთეულის მიხედვით საუბნო კავშირების ჩამოყალიბება და 
განვითარება წარმოადგენს ადმინისტრაციულ ერთეულში მდებარე მრავალბინიანი საცხოვ-
რებელი სახლების ბინათმესაკუთრეთა ამხანაგობების ერთობას; 

ბ) ადმინისტრაციული ერთეულის მიხედვით საუბნო კავშირების წევრები არიან ადმი-
ნისტრაციულ ერთეულში მდებარე ბინათმესაკუთრეთა ამხანაგობების თავმჯდომარეები. 
 

1.3. ადმინისტრაციული ერთეულის მიხედვით საუბნო კავშირების თავმჯდომარე: 
ა) ადმინისტრაციული ერთეულის მიხედვით საუბნო კავშირების საქმიანობას წარმარ-

თავს და ხელმძღვანელობს თავმჯდომარე, რომელსაც ირჩევს ბინათმესაკუთრეთა ამხა-
ნაგობების გაერთიანების საერთო კრება, ამხანაგობების თავმჯდომარეების გამოკითხვის 
შედეგად შერჩეული საუკეთესო შედეგების მქონე კანდიდატებიდან წესდების დადგენილი 
წესის შესაბამისად. (სათათბირო ხმის უფლებით გაერთიანების წევრი ასევე არის ადმინის-
ტრაციულ ერთეულში რეგისტრირებული ამომრჩეველი); 

ბ) ადმინისტრაციული ერთეულის საუბნო კავშირის თავმჯდომარე აირჩევა 4 წლის 
ვადით. 
 

1.4.  ადმინისტრაციული ერთეულის მიხედვით საუბნო კავშირების კრების მოწვევა 
ხორციელდება: 

ა) ადმინისტრაციული ერთეულის საუბნო კავშირების არანაკლებ 5 წევრის მიერ; 
ბ) მუნიციპალიტეტის მერის მიერ - საკუთარი ინიციატივით ან მუნიციპალიტეტის 

საკრებულოს შუამდგომლობით; 



გ) ადმინისტრაციული ერთეულის საუბნო კავშირების თავმჯდომარის ან მმართველი 
საბჭოს მიერ. 
 
 
1.5. ადმინისტრაციული ერთეულის საუბნო კავშირების მმართველი საბჭო: 

ა) ადმინისტრაციული ერთეულის მიხედვით საუბნო კავშირების მმართველი საბჭო 
შედგება გაერთიანების თავმჯდომარისა და ამხანაგობის თავმჯდომარეებიდან  არჩეული 3 
წევრისაგან. მმართველი საბჭოს წევრებს ირჩევს ადმინისტრაციული ერთეულის საუბნო 
კავშირების საერთო კრება 4 წლის ვადით,  ამხანაგობების თავმჯდომარეების გამოკითხვის 
შედეგად შერჩეული საუკეთესო შედეგების მქონე კანდიდატებიდან.   

ბ) მმართველი საბჭო უფლებამოსილია განახორციელოს ყველა ის უფლებამოსილებები, 
რაც ადმინისტრაციული ერთეულის საუბნო კავშირების კომპეტენციას წარმოადგენს, თუ 
გაერთიანების კრების მიერ სხვა გადაწყვეტილება არ იქნა მიღებული.  

გ) მმართველი საბჭო გადაწყვეტილებას ღებულობს ხმების უმრავლესობით. ხმათა თანაბ-
რად გაყოფის შემთხვევაში გადამწყვეტია თავმჯდომარის ხმა. 
 

1.6. ადმინისტრაციული ერთეულის მიხედვით საუბნო კავშირების კრების მუშაობის წესი: 
ა) გაერთიანების კრება გადაწყვეტილებას იღებს კრებაზე დამსწრე წევრთა ხმების 

უმრავლესობით, მაგრამ იმ ადმინისტრაციულ ერთეულში, სადაც ბინათმესაკუთრეთა 
ამხანაგობების რაოდენობა არ აღემატება 20 ერთეულს არანაკლებ 7 წევრის, იმ 
ადმინისტრაციულ ერთეულში, სადაც ბინათმესაკუთრეთა ამხანაგობების რაოდენობა არ აღე-
მატება 100 ერთეულს არანაკლებ 15 წევრის, ხოლო იმ ადმინისტრაციულ ერთეულში, სადაც 
ბინათმესაკუთრეთა ამხანაგობების რაოდენობა აღემატება 100 ერთეულს არანაკლებ 25 წევრის 
მიერ; 

ბ) გაერთიანების მიერ მიღებული გადაწყვეტილება ფორმდება სხდომის ოქმით. 
გ) მმართველი საბჭოს მიერ მიღებული გადაწყვეტილების გაუქმება შესაძლებელია კრების 

მიერ. 

 
 

2. შესყიდვის ობიექტის მოცულობა:  
2.1. ადმინისტრაციული ერთეულების მიხედვით საუბნო კავშირების ჩამოყალიბება და 

განვითარება: 

ადმინისტრაციული ერთეულების მიხედვით საუბნო კავშირების ჩამოყალიბება და 
განვითარება სხვადასხვა ეტაპისაგან შედგება, რომელიც ურთიერთკავშირშია ერთმანეთთან 
და თითოეული კომპონენტი სხვადასხვა ტიპის ღონისძიებებს მოიცავს: 

1. სამუშაო ჯგუფის დაკომპლექტება; 
2. სამოქმედო გეგმის შედგენა; 
3. კონსულტანტთა შერჩევა, სამუშაო შეხვედრა - მუშაობის მეთოდოლოგია; 
4. მობილიზატორთა შერჩევა ტრენინგი; 
5. ბინათმესაკუთრეთა ამხანაგობის თავმჯდომარეების გამოკითხვა; 
6. გაერთიანების ჩამოყალიბებისათვის აუცილებელი დოკუმენტების შემუშავება, 

სადამფუძნებლო კრების ჩატარება, გაერთიანების თავმჯდომარისა და მმართველი 
საბჭოს არჩევა და მათთვის ტრენინგის ორგანიზება; 

7. შედეგების განხილვა, პრეზენტაცია.  
 



3. ტექნიკური პირობები: 
3.1. მიმწოდებელმა უნდა უზრუნველყოს: 
3.1.1. მიმწოდებელმა უნდა უზრუნველყოს სამუშაო ჯგუფის დაკომპლექტება, კერძოდ: 

ა) პროექტის ხანხორციელებაზე ქ. ბათუმის მუნიციპალიტეტის მერიის მხრიდან 
უფლებამოსილი პირის გამოყოფა; 

ბ) პროექტის დირექტორი  (ერთი პირი) - პასუხისმგებელია პროგრამის ეფექტურ განხორც-
იელებაზე, სამუშაოების გეგმა-გრაფიკის მიხედვით შესრულებაზე, მნიშვნელოვანი გადაწყვეტ-
ილების მიღებაზე, დამკვეთთან ურთიერთობაზე. პროექტის დირექტორი პასუხს აგებს 
პროექტის კონსულტანტებსა და ფინანსური მენეჯერის საქმიანობაზე და ანგარიშვალდებულია 
დამკვეთთან; 

გ) პროექტის კონსულტანტი (ერთი პირი) - წარმოადგენს გაერთიანებების ჩამოყალიბებაზე 
პასუხისმგებელ პირს, ის კონტროლს უწევს მობილიზატორების მიერ განხორციელებულ საქმი-
ანობას, აგროვებს საბოლოო ანკეტურ მონაცემებს თითოეული ადმინისტრაციული ერთეული-
დან, ქმნის ელექტრონულ ბაზებს და გადასცემს პროექტის დირექტორს. პასუხს აგებს მობილი-
ზატორების საქმიანობაზე და ანგარიშვალდებულია პროექტის დირექტორთან; 

დ) მობილიზატორი (ათი პირი) - პასუხისმგებელია წინასწარ შემუშავებული ანკეტის 
საფუძველზე მოახდინოს ადმინისტრაციულ ართეულებში  მდებარე ბინათმესაკუთრეთა ამხა-
ნაგობების თავმჯდომარეების ინდივიდუალური გამოკითხვა, შეგროვებული მონაცემები 
დროულად მიაწოდოს პროექტის კონსულტანტს, ანგარიშვალდებულია პროექტის კონსულ-
ტანტთან; 

ე) ფინანსური მენეჯერი (ერთი პირი) - პასუხისმგებელია ფულადი სახსრების მოძრაობაზე, 
გადარიცხვების დროულ შესრულებაზე, ფინანსური ანგარიშების წარდგენაზე. ფინანსური 
მენეჯერი ანგარიშვალდებულია პროექტის დირექტორთან; 

ვ) ტექნიკური ასისტენტი (ერთი პირი) - პასუხისმგებელია მონაცემთა ბაზების ფორ-
მირებაზე, ინფორმაციის დროულ მიწოდებაზე, ტექნიკური მომსახურების გამართულ ფუნქცი-
ონირებაზე. ანგარიშვალდებულია პროექტის დირექტორთან. 

 
3.2. სამოქმედო გეგმის შესდგენა: 

გაიწეროს ყველა შესაძლო აქტივობა, რომელიც პროექტის ეფექტურ და დროულ განხორ-
ციელებას ისახავს მიზნად. გეგმა-გრაფიკი შემუშავებულია 3 თვის ვადით და მოიცავს შემდეგ 
ძირითად აქტივობებს: 

 
მოსამზადებელი სამუშაოები 

 მობილიზატორთა შერჩევა  
 მობილიზატორთა ტრენინგი 

 საინფორმაციო შეხვედრების ჩატარების ინდივიდუალური გრაფიკების შემუშავება 

 საინფორმაციო მასალების მომზადება/ბეჭდვა 

 პროექტის რეალიზაციის მეთოდოლოგიური სახელმძღვანელოს მომზადება 

 ანკეტის და კრების ოქმების სანიმუშო ფორმების მომზადება 

 პროექტის პრეზენტაცია ქ. ბათუმის მუნიციპალიტეტის ორგანოებში 
საინფორმაციო შეხვედრების ჩატარება ქ. ბათუმის მუნიციპალიტეტის ადმინისტრაციულ 
ერთეულებში 



 სააინფორმაციო შეხვედრები ბინათმესაკუთრეთა ამხანაგობების თავმჯდომარეებთან  
მუნიციპალიტეტის ადმინისტრაცულ ერთეულებში და ანკეტირება 

 საინფორმაციო შეხვედრების მონიტორინგი 

ანკეტირების  შედეგების დამუშავება 

 ანკეტირების შედეგების დამუშავება ადმინისტრაციულ ერთეულებში ბინათმესაკუთრეთა 
ამხანაგობების მიხედვით 

ამხანაგობის თავმჯდომარის გამოკითხვა და გაერთიანების თავმჯდომარისა და მმართველი საბჭოს 
წევრობის კანდიდატთა შერჩევა 

გაერთიანებების სადამფუძნებლო შეხვედრების ჩატარება 

 გაერთიანების სადამფუძნებლო კრებების ჩატარება ადმინისტრაციულ ერთეულებში და 
ადმინისტრაციული ერთეულების მიხედვით საუბნო კავშირების თავმჯდომარისა და 
მმართველი საბჭოს არჩევა. თავმჯდომარისა და მართველთა საბჭოს წევრთა ტრენინგი. 

პროექტის  შედეგების პრეზენტაცია 

 პროექტის შედეგების პრეზენტაცია 

 პროექტის შესრულების ანგარიშის და გაერთიანების წევრთა სიების წარდგენა შემსყიდველზე 

 
 
 
 

3.3.  კონსულტანტთა შერჩევა, სამუშაო შეხვედრა - მუშაობის მეთოდოლოგია: 
ა) პროექტის ფარგლებში უნდა შეირჩეს 1 კონსულტანტი, რომელიც მიმაგრებული იქნება ქ. 

ბათუმის მუნიციპალიტეტის ადმინისტრაციულ ერთეულებზე და კოორდინირებას გაუწევს 
სამოქმედო არეალში მომუშავე მობილიზატორებს. კონსულტანტი წარმოადგენს 
გაერთიანებების  ჩამოყალიბებაზე პასუხისმგებელ პირს, ის კონტროლს უწევს მობილიზა-
ტორების მიერ განხორციელებულ საქმიანობას, აგროვებს საბოლოო ანკეტურ მონაცემებს, 
ქმნის ელექტრონულ ბაზებს და გადასცემს პროექტის დირექტორს. პასუხს აგებს მობილი-
ზატორების საქმიანობაზე; 

ბ) კონსულტანტების შერჩევა განხორციელდება როგორც პიროვნული მახასიათებლებით, 
ასევე რეკომენდატორების დახასიათების გათვალისწინებით. მნიშვნელოვან გარემოებას 
წარმოადგენს კონსულტანტის სამოქმედო ტერიტორიაზე მუდმივი მაცხოვრებლობა, რაც 
გაამარტივებს მონიტორინგის და ადმინისტრირების პროცესს.  

გ) კონსულტანტთან გაიმართება პერმანენტული სამუშაო შეხვედრები და გამოვლინდება 
ის პრობლემები, რომელიც უშუალოდ სამოქმედო არეალში წარმოიქმნება. კონსულტანტთან 

ერთად დაისახება პრობლემის მოგვარების მექანიზმები; 
დ) მობილიზატორი, რომელიც მუშაობს წინასწარ შერჩეული ადმინისტრაციული 

ერთეულის დასახლებაში ამხანაგობის თავმჯდომარეებთან ახორციელებს ანკეტირებით 
გამოკითხვას, ანკეტირების ჩატარებიდან არაუმეტეს 3 დღის პერიოდისა აწვდის შეგროვებულ 
მასალებს კონსულტანტს, ის თავის მხრივ ახდენს დაგროვებული ინფორმაციის 
ელექტრონულ პროგრამაში გადაყვანას და მონაცემთა მოგროვებისთანავე გაგზავნას 
ტექნიკურ ასისტენტზე. 

 
 
 



 
3.4. მობილიზატორთა შერჩევა, ტრენინგი: 
ა) პროექტის ფარგლებში უნდა შეირჩეს მობილიზატორთა ჯგუფი 10 ადამიანის 

შემადგენლობით. თითოეულ ადმინისტრაციულ ერთეულში გამოსაკითხი ბინათმესაკ-
უთრეთა ამხანაგობების თავმჯდომარეების რაოდენობის გათვალისწინებით შეირჩევა მობი-
ლიზატორთა შესაბამისი რაოდენობა, მობილიზატორთა რაოდენობას განსაზღვრავს 
პროექტის მენეჯმენტი კონსულტანტებთან ერთად; 

ბ) მობილიზატორების შერჩევა მოხდება პროექტის დასაწყისში პიროვნული მახასიათებ-
ლებით და რეკომენდატორების დახასიათების გათვალისწინებით; 

გ) ამხანაგობების თავმჯდომარეებთან ანკეტირების დაწყებამდე კონსულტანტს და 

მობილიზატორებს უნდა ჩაუტარდეს ტრენინგ-ინსტრუქტაჟი ანკეტირების პროცედურებთან 
დაკავშირებით. 

 
 

3.5. პროექტის პრეზენტაცია მუნიციპალიტეტის მმართველ ორგანოებში: 
ა) პროექტის პრეზენტაცია უნდა განხორციელდეს თითოეულ ადმინისტრაციულ 

ერთეულში, სადაც უნდა შეიქმნას ადმინისტრაციული ერთეულების მიხედვით საუბნო 
კავშირები. მნიშვნელოვანია ინფორმაციის დეტალური მიწოდება, როგორც მერიის და სხვა 
სამთავრობო წარმომადგენელთათვის, ასევე მოსახლეობისათვის.  

ბ) შეხვედრაზე უნდა მოხდეს პროექტის გაცნობა, განხილვა, დისკუსია. დაფიქსირება იმ 
პრობლემების და ბარიერების, რომელიც შესაძლებელია პროექტის განხორციელების დროს 
წარმოიქმნას. უნდა მოხდეს პრობლემების იდენტიფიკაცია და მოინახოს გადაჭრის გზები.  

გ) უნდა განისაზღვროს მუნიციპალიტეტის ორგანოების როლი პროექტის რეალიზაციის 
თითოეულ ეტაპზე. 

 
 

3.6. ბინათმესაკუთრეთა ამხანაგობების თავმჯდომარეების გამოკითხვა და საუბნო 
კავშირების თავმჯდომარის და მმართველი საბჭოს წევრობის კანდიდატთა შერჩევა, კრების 
ჩატარება: 

ა) მობილიზატორები სამიზნე დასახლებაში ბინათმესაკუთრეთა ამხანაგობების 
თავმჯდომარეების გამოკითხვას აწარმოებენ 2 მეთოდით - უშუალოდ ოჯახში ვიზიტით, 
ან/და საერთო შეკრების ადგილებში გამოკითხვის პრინციპით. 

ბ) გამოკითხვის პროცესი გულისხმობს ერთი ანკეტის შევსებას ბინათმესაკუთრეთა ამხა-
ნაგობის თავმჯდომარის მიერ.  

გ) ბინათმესაკუთრეთა ამხანაგობის თავმჯომარის მიერ სახელდება ადმინისტრაციული 
ერთეულის მიხედვით არსებული ბინათმესაკუთრეთა ამხანაგობის თავმჯდომარეებიდან 4 
კანდიდატი (გაერთიანების თავმჯდომარისა და მმართველი საბჭოს წევრობის კანდიდატები).    

დ) პროცესი დასრულებულად ჩაითვლება, თუ გამოკითხვაში მონაწილეობას მიიღებს 
დასახლებაში მდებარე ბინათმესაკუთრეთა ამხანაგობის თავმჯდომარეების არანკლებ 70 %. 

ე) მობილიზატორებისაგან შეგროვებული ინფორმაციის საფუძველზე, უნდა მოხდეს 
დაჯგუფება ერთნაირი კანდიდატების და გამოვლინბა პოტენციური კანდიდატების, რის 
შემდეგადაც პროექტის კონსულტანტის საშუალებით მოხდება მათთან დაკავშირება, 
შეხვედრა და გაერთიანების შესახებ დეტალური ინფორმაციის ხელახლა მიწოდება. 



თანხმობის შემთხვევაში დასახელებული კანდიდატი მონაწილეობას მიიღებს საუბნო 
კავშირების თავმჯდომარისა და მმართველი საბჭოს არჩევაში. 

ვ) საუბნო კავშირების თავმჯდომარისა და მმართველი საბჭოს წევრობის კანდიდატების 
შერჩევა უნდა დადასტურდეს შემუშავებულ ფორმაზე (ანკეტა) ხელმოწერით.  

ზ) საბოლოოდ უნდა ჩატარდეს გაერთიანების კრება, რომელიც გულისხმობს გაერთიანების 
დაფუძნებას, წესდების მიღებას, თავმჯდომარისა და მმართველი საბჭოს არჩევას, 
თავჯდომარისა და მმართველი საბჭოს უფლებამოსილების განსაზღვრას, სამომავლო 
საქმიანობისთვის პრიორიტეტების განსაზღვრას და ა.შ. კრების ჩატარება და კრებაზე 
განხილული საკითხები უნდა ასისახოს კრების ოქმში. 

 
 
 
პრეტენდენტის ხელმოწერა ---------------------- 


